
Corporaziun d‘ alps Sumvitg                                                                                                                  Ordinaziuns

	1.  Obligaziuns dalla suprastonza

	President
	Art. 1
	Il president ha ils suandonts pensums:

1. Representar la corporaziun anoviars

2. Tgamunar la suprastonza

3. Menar sedutas e radunonzas
4. Reparter il protocol buc’approbau duas jamnas avon la radunonza generala per e-mail ni posta a mintga commember

5. Suttascriver documents ensemen cun in consuprastont

6. Persuna da contact viers la vischnaunca e cantun

7. Delegar consuprastonts tier cuors e sedutas, sch‘ el sa buca esser presents

8. Rimnar annunzias da cargar

9. Parter tier ils pursanavels a mintg‘ alp per la lavur cumina

10. Controllar che lavur cumina vegn fatga

11. Annunziar ils animals agl uffeci d’ agricultura
12. Annunziar e survigilar ils animals alla TVD

13. Adatar ordinaziuns tenor decisiuns dalla radunonza



	Actuar
	Art. 2
	Igl actuar ha ils suandonts pensums:

1. Representar il president

2. Scriver protocols

3. Menar gliesta d‘ inventari

4. Coordinescha sgols da transport

5. Coordinar megliuraziuns da baghetgs,vias,trutgs e pastiras
6. Coordinar lavur cumina cun gruppas jastras


	Cassier
	Art. 3
	Il cassier ha ils suandonts pensums:

1. Menar contabilitad 

2. Manischar la cassa dalla corporaziun 

3. Reparter ed incassar quens e taxas

4. Menar gliesta da commembers
5. Menar quen da pustretsch

6. Reparter pagas 

7. Administrar e reparter daners d‘ alpegiaziun 

8. Elegier e serrar giu contracts cun la fumeglia ensemen cun ils cuitgs

9. Serrar giu segiradas



	
	
	2. Cuitgs, persuna da segirtad


	Cuitgs
	Art. 1
	Ils cuitgs han ils suandonts pensums:

1. Tschercar la fumeglia e serrar giu contracts ensemen cun il cassier

2. Persuna da contact per la fumeglia

3. Surdar l‘ alp alla fumeglia

4. Organisar e gidar la fumeglia tier las midadas

5. Gidar la fumeglia dis da neiv e decider sur d‘ ina eventuala scargada

6. Orientescha il pastur tgei ch’el ha da far cun tiers ruclai

7. Organisar ensemen la cumpra da pals, apparats.....

8. Procurar che pals da seiv e apparats da pertgirar,apoteca, sal.... vegnan en l‘ alp

9. Survigilar begls ed aquaducts

10. Survigilar stan dils baghetgs

11. Organisar e survigilar la lavur cumina en sia alp

12. Survigilar perscripziuns d‘ alpegiaziun cantonalas

13. Orientar la suprastonza sin fin da settember sur da megliurs necessarias

14. Survigilar perscripziun per daners d’ alpegiaziun 

15. Survigilar “Tierarzneimittelverordnung”

16. Procurar per il claus il di dalla scargada al Curtin d’ uaul 


	Pensums suplamentars dil quitg dalla Greina
	Art. 2
	Il cuitg dalla Greina ha suplementar tier 1. Art. 4 aunc ils suandonts pensums: 

1. Segidar tier bogns da peis, launa, dar perlas da viarms...

2. Segidar tier la cargada e scargada

Ils cuosts dalla cargada e scargada van en il  pustretsch

Ils cuosts tier bogns da peis, launa, dar perlas da viarms...che la vischnaunca surpren buca, van en il pustretsch.



	Cuitgs da vischinadi
	Art. 3
	Ils cuitgs da vischinadi vegnan elegi en mintga vischinadi tenor basegns (vaccas da casa, nuorsas).

Ils nominai ston vegnir annunziai alla suprastonza dalla corporaziun.

Ses pensums ein:

1. Organisescha la pasculaziun cun las nuorsas e cauras la primavera ed atun.
2. Els vischinadis ch‘ ei basegna cloma e meina el radunonzas per tals che vulan far diever dallas pastiras da casa la stad cun vaccas ni auters animals.



	Persuna da segirtad
	Art.4
	La presuna da segirtad ei responsabla per tut la segirtad en la alps dalla corporaziun. 

Las caschadas ei sezzas responsablas per l’ elecziun da quella persuna.



	
	
	3. Indemnisaziun dils funcziunaris



	Indemnisaziun
	Art. 1
	Ils funcziunaris vegnan indemnisai suandontamein:

President                        frs. 2000.-

Actuar                             frs  1000.-     
Cassier                           frs. 3500.-   
Revisurs (ensemen)       frs.   400.-

Cuitg Rentiert                 frs. 1800.-

Cuitg Valesa                   frs.  900.-

Cuitg Laus                      frs.  600.-

Cuitg Greina                   frs .1100.-



	Spesas
	Art. 2
	En la pauschala dils funcziunaris ei cumpriu tut las spesas.

Ils gidonters tier las midadas paga il cuitg.



	Dis da neiv
	Art. 3
	Il cuitg vegn indemnisaus ils dis da neiv ch‘ el ei en l‘ alp pauschal frs. 100.- per di.



	Adataziun dallas indemnisaziuns
	Art. 4
	Cun argumentaziun sa la paga vegnir adatada. Tuttas lavurs ston esser nu-

dadas cun datum, liug e lavur exequida.

	Dar enta maun l’alp
	Art.5
	Per dar enta maun l’alp ad in niev pastur survegnan ils cuitgs ina pauschala da fr. 500.- per alp.


	
	
	4. Annunzia dils animals per l‘ alpegiaziun



	Repartiziuns dallas alps
	Art. 1
	La repartiziun dallas pastiras ei fixada sin in plan



	
	
	Las alps vegnan cargadas ora denter 75 e 110 % dil « Normalbesatz »


	
	
	Glivers
	
	88.2 NST

	
	
	
	
	

	
	
	Naustgel
	
	126.64 NST

	
	
	
	
	

	
	
	Laus
	
	101.38 NST

	
	
	
	
	

	
	
	Valesa
	
	50.06 NST

	
	
	
	
	

	
	
	Russein
	Genetschas
	46 dretgs

	
	
	
	
	

	
	
	Rentiert
	
	58.09 NST



	
	
	Greina
	
	130.95 NST



	
	
	
	
	

	
	
	
	
	

	Annunzia
	Art. 2
	Ils animals da tuttas alps ston vegnir annunziai  entochen il davos da fevrer per alpegiar al president dalla corporaziun.

Biestga gronda annunziada che vegn buca cargada paga ina taxa da fr. 50.- per toc. Exclaus da quella taxa ein animals che san muort malsogna ni accident (attest veterinari) buca vegnir cargai.


	Ulivaziun
	Art. 3
	Il president ensemen cun ils cuitgs ed in representand da mintga caschada

ulivescha tuttas alps. 
Purs che ston cargar orasu van en turnus.



	Incassar acontos
	Art. 4
	Il cassier sa tenor basegns incassar in aconto il davos d‘ uost. L’altezia dalla summa stat liber al cassier.



	Gliesta da tiers
	Art. 5
	Sin il di dalla cargada surdat mintga pur ina gliesta (Begleitschein) cun tut las numras  dils animals che vegnan cargai al pastur.



	Far vadi
	Art. 6
	Vaccas mumma cargadas en las alps da vaccas astgan buca far vadi avon mesa stad.


	
	
	5. L`alpegiaziun



	Cargar
	Art. 1
	Mintga pursanavel ei sez responsabels che ses animals vegnan en l`alp, priu ora las nuorsas.



	 Cass da neiv
	Art. 2
	En cass da neiv ei mintga pursanavel obligaus da setener vid las ordinaziuns dil cuitg, quel decida sur d‘ ina eventualla scargada da neiv.



	Scargada
	Art. 3
	Animals che vegnan pri ord l`alp avon temps ston vegnir annunziai al pastur.

Tier la scargada ei mintga pursanavel obligaus da retscheiver ses animals e da controllar il diember.

Mintga pursanavel ha la pusseivladat dad ir la sera avon en l`alp per ses animals. Il di dalla scargada san ils animals vegni pri ora mo els suandonts loghens: Miralv, Curtin d`uaul ord il claus, Cumpadials e Sumvitg.



	Tiers suenter temps
	Art. 4
	Il pastur ei obligaus da nudar mintga animal che banduna e tuorna en l‘ alp e surdat quella gliesta al cuitg sil pli tard il di dalla scargada.

Tenor quella gliesta vegn quintau e pagau il pustretsch.



	Tiers malsauns
	Art. 5
	Animals malsauns astgan buca vegnir cargai. 

Il cuitg sa tier la cargada controllar la sanadat ( peis, ivers eav.) e renviar animals malsauns. Il pursanavel sto tractar ni remplazar tals animals.

Animals malsauns, ch‘ il pastur annunzia, ston ladinamein vegnir tractai e sch‘ei fa basegns pri ord l`alp. Cuosts da transport e tractament paga il pursanavel.



	Medicaments
	Art. 6
	Ils cuosts da medicaments vegnan en il pustretsch. Medicaments spezials san vegnir incassai da mintga possesur. Details reglescha la suprastonza.



	Virolas
	Art. 7
	La suprastonza sa pretender mesiras da prevenziun ( spezialas virolas, tractar encunter viarms eav.). Ils pursanavels ston vegnir orientai ad uras.

Il tractament da vadials encunter viarms ei obligatorics (eczepiu vadials da vaccas mumma).



	
	
	6. Lavur cumina



	Intent
	Art. 1
	La lavur cumina ei obligatorica e sto vegnir fatga da mintga commember dalla corporaziun.

Ella survescha en emprema lingia da schubergiar,mantener e migliurar las pastiras sco era da rugalar trutgs ed indrez da buentar.



	Leschas surordinadas
	Art. 2
	Tier la gudida ed il mantenimet dallas pastiras ein las leschas surodinadas per il manteniment dallas auas e palius sco era las perscipziuns davart ils daners d`alpegiaziun da respectar.



	Uras obligatoricas
	Art. 3
	Mintga pursanavel ha da far per mintga envernonta  1 uras lavur gratuita. Ils viadis en l`alp ed anavos cun auto quentan buca sco lavur. Viadis a pei sin vias buca carablas vegnan quintai.

Per las vaccas da mulscher ein las caschadas da Naustgel e Glivers libras da fixar las uras gratuitas tenor agen basegns 



	Repartiziun dallas uras
	Art. 4
	Las uras gratuitas dueien vegnir prestadas en mintga alp ni pastira tenor basegns.

Las caschadas cudischeschan sezzas las uras lavur cumina.


	Pursanavels d`ordlunder
	Art. 5
	Pursanavels d`ordlunder san era pagar las uras obligatoricas. Sco prezi per ura vala la tarifa dalla FAT. Quels daners van sin in conto e ston vegnir duvrai per mantener e migliurar las pastiras.



	Transferir uras
	Art. 6
	Il saldo dallas uras vegn transferius sin igl onn che vegn.

Sche la situaziun finanziala lubescha san las uras surpli era vegnir indemnisadas suenter la tarifa dalla FAT.




	Uras cun maschinas
	Art. 7
	Las uras cun maschinas vegnan indemnisadas tenor la tarifa  dalla FAT.



	Organisaziun e controlla
	Art. 8
	Il cuitg survigilescha la lavur e scriva si las uras. El parta tier las lavurs e controlescha ch`ellas vegnien fatgas. Ei vegn risguardau mo uras ( lavurs) ch`il cuitg ha surdau.

Tals pursanavels che disturban la morala da lavur sa il cuitg tarmetter a casa, els survegnan la pusseivladat da luvrar en ina autra alp, sch`il sedepurtar semigliura buc vegn el sclaus dalla lavur cumina e paga tenor la tarifa FAT.



	Persunas
	Art. 9
	Las uras obligatoricas ston vegnir prestadas da persunas carschidas e hablas da luvrar. Lavurs da giuvenils denter 12 e 15 onns quentan mo sco mesa prestaziun. 



	Gidonters jasters
	Art. 10
	Organisescha la corporaziun lavur cumina en ils vischinadis cun gruppas jastras, han tut ils purs che gaudan pastira el vischinadi pertucau era da prestar lavur, denton senza indemnisaziun.


	Pastiras da casa
	Art. 11
	Mintga vischinadi organisescha sez la lavur cumina per las vaccas da casa en ils vischinadis.
Mintga atun organisescha la corporaziun in di lavur cumina en in vischinadi (en turnus), per tals che han aunc da far singulas uras.



	Animals cargai orasu
	Art. 12
	Purs che ston cargar orasu entras la corporaziun ein obligai da prestar lavur cumina. La lavur vegn ademplida sch’ ei fa basegns en l’ alp ordlunder, cass cuntrari en vischnaunca.


	
	
	7. Pastiras da casa



	Territori
	Art. 1
	Tuttas pastiras da casa ein fitadas dalla corporaziun.

Las pastiras da mintga vischinadi vegnan fixadas en in plan.



	Ulivaziun
	Art. 2 
	Sin las pastiras da casa limitescha la suprastonza ensemen cun ils cuitgs da vischinadi il diember d’ animals(“Normalbesatz”).



	Diever
	Art. 3
	Far diever dallas pastiras san mo commembers dalla corporaziun.

Las nuorsas san far diever dallas pastiras da casa mo sch‘ ellas vegnan cargadas en la Greina.

Tenor basegns  e pusseivladat sa la suprastonza era lubir il gudiment cun auters animals ni ad jasters.



	Pasculaziun primavera ed atun
	Art. 4
	Tochen la cargada e suenter la scargada dalla Greina ein las pastiras da casa reservadas per nuorsas e cauras
Las pastiras che vegnan buca duvradas per nuorsas e cauras ha la suprastonza la pusseivladat da schar guder cun auters animals..

Sur dalla gudida decidan ils possesurs da nuorsas e cauras.

En mintga vischinadi sto in toc vegnir schanegiaus per las vaccas da casa.



	Pasculaziun dalla stad
	Art. 5
	La pasculaziun dallas pastiras da casa suenter la cargada ed avon la scargada dalla Greina duei vegnir secumvegnida en ils vischinadis denter ils commembers dalla corporaziun sin cordinaziun dil cuitg dil vischinadi.



	Gliesta da tiers
	Art.6
	Sin il di dalla cargada surdat mintga pur ina gliesta (Begleitschein) cun tut las numras  dils animals che vegnan cargai al president dalla corporaziun.

Mintga cargada e scargada sto vegnir annunziada al president.



	Cultivaziun
	Art.7
	Las pastiras da casa ston vegnir engarschadas tenor cunvegnientscha el vischinadi, denton mo dallas vaccas da casa, cun setener vid las perscripziuns per daners d’ alpegiaziun.



	Dispetas
	Art. 8
	En cass da carplinas denter ils purs enteifer il vischinadi intermediescha la suprastonza dalla corporaziun ensemen cun ils revisurs, senza persunas pertucadas.



	
	
	8. Cauras, nuorsas e tschuts 



	Cauras
	Art. 1
	Las cauras san guder pastira en seiv tochen la cargada.

Nua alpegiar stat liber a mintga privat tochen che la corporaziun decida buca auter.

Il liug nua che las cauras san guder pastira la primavera ed atun , nominescha la suprastonza.



	Gudida cun nuorsas la primavera ed atun
	Art. 2
	La gudida dallas nuorsas succeda cun seifs.

Nuorsas da commembers che segidan buca a far seifs pagan fr. 5.- per nuorsa plus ils daners d’ alpegiaziun.
Mintga nuorsa che gauda pastiras da casa paga ina taxa.
Ils daners d’ alpegiaziun vegnan reparti tenor il diember nuorsas che gaudan pastiras. Ellas ston esser minimum 10 dis sin pastira la primavera.
 Pasculaziun primavera ed atun cun ils medems animals valan sco duas gudidas.

Il di avon la cargada vegnan tuttas nuorsas che vegnan cargadas rimnadas a Igniu per far bogn da peis, launa e dar las perlas da viarms (era las nuorsas che vegnan pridas si).



	Gudida cun nuorsas la stad
	Art. 3
	Las nuorsas vegnan cargadas a Gargialetsch – Cugn - Carpet  -Clavaus - Encardens – Greina e Gaglianera. 

Sur dalla suczssiun decida il cuitg.



	Pustretsch


	Art. 4
	Il pustretsch dad‘ alp vegn quintaus tenor il diember dalla scargada.

Scadina gudida ella Greina paga gl‘ entir pustretsch.

Dat ei negin pastur da casa vala per nuorsas che gaudan pastiras da casa en claus las medemas condiziuns sco la gudida da pastiras da mises.



	Bogns, viarms
	Art. 5
	Il far bogn da peis, launa e dar las perlas da viarms duei vegnir coordinau denter il cuitg d’alp, il gerau, il vetrinari ed il controllader nominau e quei sche pusseivel el medem liug per tuts ensemen. Ils cuosts che cantun e vischnaunca surprendan buca, van en il pustretsch.


	
	
	10. Pastiras da mises



	General
	Art. 1
	Tuttas pastiras da mises ein affitadas dalla corporaziun.

Ellas ein fixadas e partidas tier en in plan.

Tenor basegns sa la corporaziun ingrondir ni sminuir la pastira da mises. Quei vegn decidiu tier la radunonza dalla corporaziun.

Guder pastiras da mises san mo animals che vegnan cargai en alps dalla corporaziun.



	Gudida
	Art. 2
	Guder pastiras da mises san mo purs che gaudan mises che confineschan cun la pastira da siu mises. Affitar animals dad auters purs e guder cun quels pastira da mises ei scumandau.



	Annunzia
	Art. 3
	Mintga possesur annunzia tier l’annunzia d‘ animals era il diember da quels che gaudan pastira da mises.



	Gliesta da tiers
	Art.4
	Sin il di dalla cargada surdat mintga pur ina gliesta (Begleitschein) cun tut las numras  dils animals che vegnan cargai al president dalla corporaziun.

Mintga cargada e scargada sto vegnir annunziada al president.



	Taxas
	Art. 5
	Mintga animal che gauda pastiras da mises paga ina taxa da frs. 5.-. Pasculaziun primavera ed atun cun ils medems animals valan sco duas gudidas.



	Lavur cumina
	Art. 6
	Il possesur fa per mintga envernonta che gauda pastira da mises 1 ura lavur cumina gratuita (Run ½ ura). Pasculaziun primavera ed atun cun ils medems animals vala sco ina gudida.



	Responsabels


	Art. 6
	Mintga possesur ei responsabels per ses animals. La corporaziun surpren negina responsabladad per donns enviers tiarzas persunas e lur fatg che succedan en connex cun la gudida da pastiras da mises.

La lescha forestala sto vegnir risguardada.



	Clauder
	Art. 7
	Seivs che surveschan a l‘ alp san vegnir fatgas cun material dall‘ alp. 



	Castitgs
	Art. 8
	Surpassaments vegnan admoni a scret dalla suprastonza, la secunda ga castiai cun ina multa da silmeins frs. 100.-.



	
	
	11. Affitaziun da pastiras



	Affitar  pastiras


	Art. 1
	Pastiras che la corporaziun drova buca per l‘ alpegiaziun, san vegnir affitadas a commembers dalla corporaziun.

· Ruosna da Bos
· Chischnès

· Crest

· Clavadi

· Siltginas

· Murtès

· Foppa Liunga



	Barcuns
	Art. 2
	Las pastiras da Barcuns san vegnir affitadas alla Alp Russein-Trun.

Indemnisaziun tenor cunvegnientscha.



	Crap Ner
	Art. 3
	L‘ alp da Crap Ner sa vegnir affitada.



	Gliesta da tiers
	Art.6
	Sin il di dalla cargada surdat mintga pur ina gliesta (Begleitschein) cun tut las numras  dils animals che vegnan cargai al president dalla corporaziun.

Mintga cargada e scargada sto vegnir annunziada al president.



	
	
	12. Tagliar pustretsch



	axas da gudida
	Art. 1
	Il tscheins d`affitaziun plus l`indemnisaziun dalla suprastonza e dils revisurs da quen subtrahau las intradas per gudida da pastiras da mises, eventualas intradas per pastiras fitadas sco era il tscheins pils dretgs da Russein-Trun vegnan reparti sin tut ils animals che fan diever da pastiras ed alps affitadas dalla corporaziun.
Las taxas vegnan repartidas sin las envernontas. Las envernontas san vegnir curigidas cun in factur che vegn fixaus mintg‘ onn da radunonza generala per igl onn vegnent.



	Pustretsch
	Art. 2
	L’alp Greina ha in quen per sesez.

Las alps Rentiert, Valesa e Laus han in quen communabel, tuts animals pagan tuttina.

Per animals ulivai en las alps da vaccas incassescha la caschada la medema summa sco  envernontas da l`alp Valesa ni Laus.

Per vaccas schetgas fixeschan las caschadas il pustretsch.



	Incassar
	Art. 3
	Il pustretsch ed ils daners d’ alpegiaziun vegnan quintai giu ensemen.



	Nuorsas jastras
	Art. 4
	Nuorsas da buca comembers pagan il medem sco quellas dils comembers.

    

	
	
	


                                              13.  Daners d`alpegiaziun

	Contribuziun
	Art. 1
	La corporaziun d`alps Sumvitg subtrahescha maximum 15% dils daners d`alpegiaziun

· Alps 15%
· Pastiras da casa e pastiras da mises 10%

 


	Finamiras
	Art. 2
	Quels daners vegnan duvrai sulettamein per : 

a) Manteniment e megliuraziuns da vias e trutgs enteifer las alps.

b) Novas investiziuns per megliurar la cultivaziun dallas alps  (plaz, quaducts e.a.v. ).

c) Megliuraziuns da pastiras.
d) Megiuraziun da baghetgs

e) Ils daners d' alpegiaziun astgan buca vegnir duvrai per sminuir il 

pustretsch.



	Disponer
	Art.3
	a) Las caschadas da Naustgel e Glivers disponan e  maniseschan sezas lur 

   cumpart.

b) Sur la cumpart dallas alps schetgas dispona la corporaziun.



	Orientar
	Art.4
	Las caschadas e la suprastonza dalla corporaziun orienteschan la rdunonza   generala dalla corporaziun sur las investiziuns execuidas e previdas.



	Survigilonza
	Art.5
	Las caschadas ed il cassier dalla corporaziun surdatan als revisurs dalla corporaziun in raport dallas investiziuns prestadas cun quels daners en scret.

La suprastonza dalla corporaziun discussionescha cun  la suprastonza communala sur las investiziuns.

